Menningarmálanefnd Hveragerðis

Ár 2003, fimmtudaginn 11.desember kom Menningarmálanefnd saman kl.17:00 til 6.fundar.

Mættir voru: Rannveig Ingvadóttir, Kristinn G. Harðarson, Berglind Bjarnadóttir og Guðrún Olga Clausen. Jóna Einarsdóttir mætti ekki og enginn varamaður fyrir hana.

Fundarefni: 

1. Verkefni sumarsins.

2. Bréf sem borist hafa.

3. Úthlutun á Varmahlíðarhúsi.

4. Önnur mál.

1. Verkefni sumarsins.
Farið var yfir viðburði sem Menningarmálanefnd stóð fyrir síðastliðið sumar. Almenn ánægja var með framkvæmd Blómstrandi daga og hvernig til tókst með þá og jafnframt tónleika Sinfóníuhljómsveitar Íslands. Sömuleiðis lýstu nefndarmenn yfir ánægju sinni með það fyrirkomulag sem haft var við hátíðarhöldin á 17.júní. Nefndarmenn voru sammála um að halda áfram á sömu eða svipaðri braut næsta sumar. Menningarmálanefnd telur að aukna fjárveitingu þurfi til að hægt sé að sinna fleiri menningarviðburðum og auka enn fjölbreytnina.

2. Bréf sem borist hafa.

Nefndinni hefur borist bréf frá Gísla Páli Pálssyni, framkvæmdastjóra , þar sem Dvalarheimilið Ás segir upp samningi þeim sem verið hefur í gildi um notkun bæjarins á húsnæðinu að Bláskógum 17 í tengslum við úthlutun á Varmahlíðarhúsi. Uppsögnin tekur gildi frá 1.janúar 2004 og afhendist húsnæðið aftur til Áss eigi síðar en þann dag. 

Nefndin telur nauðsynlegt að til staðar sé aðstaða fyrir þá listamenn sem gista í Varmahlíðarhúsi og vill koma þeirri hugmynd á framfæri að athugað verði með samvinnu við Listasafn Árnessýslu um aðstöðu. 

3. Úthlutun á Varmahlíðarhúsi.

Nefndin hefur samþykkt að auglýst verði eftir nýjum umsækjendum til dvalar í Varmahlíðarhúsi fyrir árið 2004.

4. Önnur mál.

Ekkert rætt undir þeim lið.

Fleira ekki rætt. Fundi slitið kl.18:30.

Rannveig Ingvadóttir 
(sign)




Berglind Bjarnadóttir  (sign)

Kristinn G.Harðarson 
(sign)




Guðrún Olga Clausen (sign)

